
Erzgebirgischer Heimatverein 

Eibenstock e.V. 
Otto-Findeisen-Str. 14 

08309 Eibenstock 
 

 
 

Tel. 037752 / 2666 oder 2141 

 
 
 

Bankverbindung: 
Erzgebirgssparkasse 
IBAN: DE90 8705 4000 3892 2072 58 
BIC:   WELADED1STB 

 
 
 

 

 

Internet: 
www.heimatverein-eibenstock.de 

 
 
 
 

 

 
 
 

 

 

 

FAHRDIENST 
 

Wer am 12.01.2023 abgeholt und auch wieder nach Hause 

gefahren werden will, der möchte bitte bis 17:00 Uhr anrufen: 
 

Matthias Schürer, Tel.: 2666 
 

 
 

 
 

 
                                        

 

Es war einmal… 30 Märchn in Eimstock! 

renne!“ Su schnell iech konnt also do nauf, aamol ausgerutscht, aber zen Auto 
kumme. De Tür aufgemacht un gesucht, nicht gefundn! Iech dreh miech im un 
schittl mit ne Kopp - nicht drinne! Dann trat iech eweng zerick neine Grobn, 
hab die Tür schu ball zu un sah ganz untern Sitz: mein geliebtn Autoschlissl! 
Wieder nieber de Wies, artich bedankt bei den gutn Maa un nunner gerannt zu 
unnerer Bud. Schu vu weitn hab iech in Henry mit dorhubne Arm mit mein 
Schlissl gewunkn, dann in dor Bud: „Dei Glick, wos hättn mir dä do machen 
sölln, uhne Schlissl?“ „Itze red net, ar is ja wieder do!“ Un sofort bi iech wieder 
zur Bühne gerannt, do hat dorweile de Denis allaane mit n Rupprich un de 
Kinner allis gemennetscht un iech war halt aa wieder vor Ort, wu iech eingtlich 
schu lang hätt sei sölln – eweng vorschwitzt, aber heilfruh ieber den gutn 
Ausgang vu dare Geschicht! …un konntn an Obnd nooch dar Ploocherei aa 
orndlich wieder eham fahrn.                                          

Eier Schmidti 
 

…hier giehts wetter vu dor Seit 2 

 Wir trauern um unser  
langjähriges Vereinsmitglied 

Annemarie Baumgarten,  
die am 22.12.2022 verstorben ist. 

Mit ihrer herzlichen und  
freundlichen Art nahm sie aktiv  
an unserem Vereinsleben teil.  

Wir werden sie stets  
in ehrendem Gedenken behalten.  

Der Vorstand 
 



 
 

  
 
 
 
 
 
 
 
 
 

 
 
 
 
 
 
 
 
 
  
           
 
       
 
 
 
 
 
 
 
  
  
 
 
 
 
 
 
 

 
 

 
 
 

 
 
 
 
 

 

        Wir  gratulieren unseren Heimatfreunden 
 

Ulli Limpert  am 06.01. zum 66. Geburtstag 
Viola Heinz  am 10.01. zum 57. Geburtstag 
Matthias Barth  am 17.01. zum 66. Geburtstag 
Uwe Staab  am 22.01. zum 61. Geburtstag 
Ute Haese  am 24.01. zum 75. Geburtstag 
Martina Wiech  am 25.01. zum 65. Geburtstag 
Andrea Barth  am 27.01. zum 64. Geburtstag 
Siegfried Schmidt  am 27.01. zum 84. Geburtstag 
Bärbel Radecker  am 29.01. zum 76. Geburtstag 
 

 
 
 
 
 

 

  
 
 

 
 

 

 
 
 
 

 
 
 
 
 
 
 
 
 

  

 

Finde etwas, das dir Freude bereitet. 
Lass die Dinge los, die dich verletzen.  

Und verbringe deine Zeit mit Menschen,  
die dir gut tun. 

 

unbekannt 

Blattl-Fotos: R. Tittel, G.Schmidt, J. Haji,Internet freie, EHV- Archiv 

 

Wachslgald un Auto-Schlissl 

Endlich wieder Märchnweihnacht in unnern Eimstock!   
Su viel Leit an unnerer Bud! 
An Freitich ging des ja noch mit de Besucher, weil – is hat ja genieslt un aa 
eweng meh gerengt. Trotzdam gings Geschäftl ganz gut. 
Dann kam dor Sonnobnd mit viel Sonn, in wunnerschiene Märchnimzuch un 
uhaamlich vieln Leitn! Des war e Gewimmel ieberall, wu mor aa hiegeguckt hat. 
Unnere Leit hattn ze tu in dor Bud, die drehe un wendn siech immerzu, när im 
alle Kundn mit Gliehweih un Schiebecker-oder aa Spackfettbemme ze vorsorgn. 
Un dann war ja noch die Sach mit de Tassn forn Gliehweih, Kinnerpunsch un 
Tee. Die mußtn hie zur Marktbud zen Aufwaschn un wieder har getrogn warn, 
anstatt wie sinst de Plastebacher wagzeschmeißn – wagn dor Hügenie un 
Umwaltschutz. Durch den Pfand vu 2,50 € musst erscht emol dor Preis berachnt 
warn un immer wieder bei dor Rückgob vu de Tassn war dar Pfand auszezohln. 
Un des ging iebers Klaagald har wie nicht. Im nu war des Aanzelne aufgebraucht 
– obwuhl mir schu gut vürgesorcht hattn. Also mittn in Vorkaafsstress hiess is: 
Mir brauchn 50er un Euronestickle. Also! Dor nächste Wag war is Museum. Do 
war aa ganz schie Betrieb, aber de Antina hat schnell ihr Klaagald bereit gezählt. 
Kaane halbe Stund später: „Mir brauchn dringd Gald, mir ham när noch grussis.“ 
„Nu des is doch gut, schiener Imsatz!“ „Mahr net esu rim, mir brauchn Klaagald!“ 
Nu is guter Rot teier, mei Auto stieht ubn bein Postplatz, do is mei Tasch mit 
Gald drinne. „Hier is dor Autoschlissl, mach hie!“ Naufrenne gieht net, kaa Zeit 
dorzu. Eingtlich müsst iech ja of de Bühne un mit dor Denis aasogn. Do saat dor 
Info-Henry: “Komm mir haltn e Auto aa, des kaa diech schnell do nauf fahrn!“  
Is hat aa Aaner agehaltn un hat miech mitgenumme. Dar saat, des ar schu 3 mol 
ringsrimgefahrn is, weil an sein Haus allis zugeparkt is, ar müßt  halt sulang 
fahrn, bis ar in Platz dortn dorgattert. Ubn aakumme hob iech de Kofferraum-
klapp aufgemacht, de Tasch geschnappt, is Auto wieder zugeschlossn, Schlissl 
samt Tasch in de Hand un eigestiegn. Am Markt ausgestiegn, artich bedankt for 
de gute Hilf un zur Bud gerannt. „Hier is de Tasch mit ne Gald!“ Abgeleecht in 
den Regal. Su weit, su gut. Aber ach! Iech greif in mei Husntasch – kaa Schlissl! 
Nei den Regal bei dor Tasch geguckt: kaa Schlissl! „Ach du lieber Schrack, dor 
Autoschlissl is wag!“ Un do ging aa schu de Spukerei lus: „Kaste net aufpassn, 
wenn mor dir schu mol wos machen lässt! Saah zu, des de den wiederfindst!“ 
usw., des kaa mor net allis aufschreibn. Als erschtes bi iech mit ne Henry den 
Wag gange vu unnerer Bud iebern Markt bis zur Stroß wu iech ausgestiegn bi - 
nischt ze findn! „Do kaste när naufgieh wu dar wuhnt, gelei do ubn bein Optiker-
Haus, vielleicht hat dar nu inzwischn in Parkplatz bei siech kricht, do isser aa 
dann dorham.“ Iech de Bargstroß hastich nauf, an de Klingl, ja wie haaßt dar dä 
ieberhaupt? Aafach klingln, aaner macht schu auf. Dar Maa guckt zer Vorsaaltür 
raus. „Wu stieht dä dei Auto itze? „Ach gelei do ubn bei dor Kirch. Komm zer 
Hinnertür, vu do schließ iech mei Auto auf un du kast gelei ieber de Wies do nauf 

 
             
                                                                                                                

… of dor Seit 8 giehts wetter mit dor Schlisslsucherei 

 

am 7.2,18.00 Uhr 
Wo?  När Geduld,  

des wird noch dormittlt! 

 

 

 

A im neie Gahr giehts gelei mit 
Schwung wieder lus: 

Jahreshauptversammling (net esu lang)  
un Hutznobnd (viel länger)  

Donnerstich, ne 12. Januar 2023 
im 18.00 Uhr im Voreinshaus  

 

 
 
 

 
 

 
 
 



 
 
 
 

 

 
 
 
 
  
 
 
 
 
  
 

 
 
 
 
 
 

 
 
 
 
 
 
 
 

 
 
 
 
 
 
 
 
 

 
 

 

Aber irngdwann muss nu 
mol Schluss sei. Un ganz 
am End durft iech aa 
wieder emol aans singe: 
„Welche Farbe hat die 
Welt“! Iech dacht, dar Text 
passt aa grod itze zu den 
Wirrwarr in dar heitichn 
Zeit. Ufriedn, Quardenker, 
Reichsgustn un gar e  
Krieg gehärt net in unnere 
Walt un gelei gar net in 
unnere schiene arzgebir-
gsche Weihnachtszeit! 
 
 
 
 
 
 
 

 
 

 

Zwischndurch gobs aa noch ne 
Ieberasching for de Fahrer, die 
immer e paarle vu unnern Mit-
gliedern ze de Hutznobndn hie- un 
harkutschiern. Un aa an de Blattle-
Austrächer wurd gedacht: die ham 
e Glasl Jachtwurscht kricht, dodo-
rmit de Blattle aa racht schnell 
immer ihr Ziel dorreign! 
 
 
 

Su e schiener Imzuch… 

…hier giehts wetter vu dor Seit 5 
 

Des war de Märchnweihnacht 2022! 
  

 

De Kapell mußt e paar 
Zugobn aufspieln, do warn 
dann aa e paar  - wie 
soocht mor glei, ach 
Evergriens – dorbei. Un 
schu sei e paar Weibsn 
aufgesprunge un ham do 
ne ganze Weil lusgetanzt! 
Des war ne Riesnstim-
mung, do hätts war was 
wielang gieh kenne. 
 
 
 

Wenn wenstns de Waffn schweign tätn - do wär schu viel geholfn! 
Mitenanner redn un Kompromisse findn - des muss doch meechlich sei! 
Mir hoffn of bessre Zeitn un machn im Januar aafach wetter mit unnern 
schenn Voreinslaabn, des lessn mir uns net namme!  
                                                Gabt de Hoffning net auf!    Eier Schmidti  
 
 

Danke für die Bilder:  
Kümpfel / Göbler 

… un e guts Programm! 



 
 
  

 
 

 

 

 

 

 

 

 

 
 

 

 

 

 

 

 

  

 

 

 

 

 

 

 

 

 

 

 

 

 

Donnerstich, 8. 12. 2022:  
De Erschtn sei schu um 
Fümfe rim eigerickt un ham 
siech ihrn Tisch gesichert. 
Wie in jedn Gahr mußtn 
allezam - des warn immerhie 
52 Leit -  zeallererscht ihr 
Geschenk ogabn, die sei 
dorweile aufern Tisch schie 
aufgestaplt wurn un ham aa 
noch ne Nummer kricht. 
Mittlerweil warn aa de 2 
iebrich gebliebne vu dor ETR-
Kapell eigetroffn un ham ihre 
Vorstärker un Instrumenter in 
dor Eck aufgebaut un aa schu 
mol ausprobiert.  
Unner Chef war noch un-
nerwags, dar mußt noch zu 
nor Unnersuching – net bein 
Oberarzt, naa aa noch bein 
Unnerarzt. Aber des när nabn 
bei, is war allis suweit in 
Ordning beine. 
Desserwagn mußt iech, dor 
Schmidti, pinktlich im Sech-
se die Sach doröffne. 
Zenächst wurd e Danke-
schön an alle gericht, die zen 
Weihnachtsmarkt bein Vor-
kaafn, Budneirichtn, Botn-
gäng wie Gliehweihtassn zen 
Owaschn brenge usw. 
geholfn ham. Vor alln wurd 
dorklärt, wie dar Weih-
nachtshutznobnd dor Reih 
nooch olaafn söll.  
  
 

Zenächst wurd dor Biemer aageschaltn un e klaaner 
Film vu unnerer Märchnweihnacht na de gruße 
Leinewand geworfn. Dann konnt iech aa schu is Büffee 
doröffne: Draußn in Vorraum stand allerhand ze assn 
– vu Rolladn, Gefliechlkeiln, griene Kließ, Rut- un 
Sauerkraut usw. bis hie zu nern fein Desseer! 
 
 

 

 Unnere Weihnachtsfeier in „Blaue Wunner“ 
 
 

brochn, weil dor klaane Denis-Ullmann-Gung uns e 
paar Lieder of sein Bandonjon vürspieln wollt. Un 
des hat ar wunnerschie vürgetrogn, allis hat 
andächtich gelauscht un sugar mitgesunge! Iech 
dacht, dar spielt emende 2-3 Liedle – aber dar tat 
immer wieder is Nutnheft imblättern un gar nimmer 
aufhern - is war ja aa su schie - bis iech emol 
dorzwischn bi un saat, ar kaa noocherts später noch 
emol dra kumme, itze spielt wieder mol de Kapell. 
Esu ham mir des aa gemacht, ar durft noch emol 
aufspieln un dann musst dor Gung eham, denn an 
nächstn Tog war ja aa wieder Schul.  
 
 
 
 
 
 
      
 
 
Machen - do tätn mor ja noch im zwölfe rimmarn! 
Aane kunnts gar net dorwartn un hat gebattlt: 
„Iech will itze mei Geschenk!“ – un is of alle Viere 
nooch vorne hiegrutscht Des war wieder e Spaß 
- jeder hat sei Packl akriebich ausgewicklt un sei 
Ieberraschungsgeschenk in Empfang genumme. 
Iech glab, alle ham ewos schiens abkricht un 
warn zefriedn mit unnerer Weihnachts-Walt.  
 
-  
 
 

Als endlich alle satt warn, ham dor Friedemann un dor Klaus is 
arzgebirgsche Programm doröffnt, do sei schiene weihnachtliche Weisn 
gespielt wurn – zwischndurch hat ar aa noch e paar klaane lustiche 
Geschichtle dorzählt. Mittndrinne hab iech aber die Sach mol unner- 
 

Viel ze schnell is bei den schenn Klängle de 
Zeit vorgange un de Geschenker logn 
immer noch auf den Tisch rim. Also is de 
Viola lusgange un jeder mußt e Los ziehe. 
Su hat dann ejeds of sei Losnummer e 
Geschenk nei de Hand kricht. E paar ham 
aa e klaans Sprüchl aagesaat oder e Liedl 
gesunge, aber des ka mor ja net mit jeden  
 

…wetter giehts of dor Seit Sechse! 

